
Nunaqarfinni gerititsivinnik imaluunniit gerinasuartitsivinnik
piviusunngortitsinissamut pilersitsinissamullu suliniuteqarnissaq pillugu 37
naapertorlugu apeqquteqaammut nr. 032-2018-mut akissut.

Nunagqarfinni gerititsivinnik imaluunniit qerinasuartitsivinnik
piviusunngortitsinissamut pilersitsinissamullu Naalakkersuisut ganoq
suliniuteqarnersut, Inatsisartut Suleriaasianni § 37 naapertorlugu
Naalakkersuisunut apeqquteqarputit. Apeqqutitit uannut akisassanngorlugit
innersuunneqarput, taakkualu matuma kingulianiipput.

Apeqqut 1:

Nunaqarfinni tunitsiveqarnikkut ajornartorsiuteqarfiusuni, immikkut
taallugu Ikerasaarsuk, gerinasuartitsivinnik gerititsivinnilluunniit
pilersitsisinnaaneq Naalakkersuisunit piviusunngortinniarneqarsinnaavaa ?

Akissut:

Nunagqarfinni isorliunerusunilu tunitsiveqarnerup tapersersornissaa
Naalakkersuisut politikkiminni eqeersimaarfigaat. 2018-imut aalisarnerup
piniarnerullu iluani suliffissaqgartitsinissaq suliagartitsinissarlu siuarsarniarlugu
qulakkeerniarlugulu, tunitsivinnut tapiissuteqarnissamut, aningaasanut inatsimmi
kontumi 64.01.05-imi 5 mio. kr.-t immikkoortinneqarput.

Aningaasanut inatsimmi kontumi tassani nunaqarfinni isorliunerusunilu
inuussutissarsiornerup suliffeqarnerullu ineriartortinneqarnissaannik
suliagarnerup isumagineqarneranut tapiissuteqarnissamut 7,588 mio. kr.-t
immikkoortinneqarput. Aningaasat taakkua ilai assersuutigalugu nunaqarfimmi
gerititsivimmik pilersitsinermut aamma atorneqgarsinnaapput kommunip tamanna

kissaatigippagu.

Tamatuma saniatigut nunaqarfinni, Ikerasaarsuk ilanngullugu, gerititsivinnik
pilersitsinissamut allilerinissamullu misileraanermut aningaasassat qanoq
naleqqunnerpaamik atorneqarsinnaanersut atugassiissutigineqarsinnaanersullu
nassuiaammik saqgqummiussinissaq Naalakkersuisut sulissutigaat. Nassuiaat
2018-imi ukiaanerani ataatsimiinnermi Inatsisartunut agguaanneqassaaq.

Apeqqut 2:
Nunagqarfinni aalisakkanut toqqorsiviit tunitsiviit qassit maannamut
nutarterneqarlutillu pilersinneqarsimappat ?

Akissut:

Nunaqarfinni isorliunerusunilu aalisarnermik inuussutissarsiuteqarnermut
tunngatillugu misissuineq Naalakkersuisut suliaraat. ”Nunaqarfinni
isorliunerusunilu aalisarnermik inuussutissarsiornermi annertusisamik
suliffeqartitsinissamut periarfissat pillugit nalunaarusiami” ilanngussami
”Nunagarfinni tunitsiviit” nunaqarfinni 55-iusuni tunitsiviit 45-sut
paasissutissiissutigineqarpoq . Tunitsivinnit 45-nit taakkunannga tunitsiviit 20-t
ammasut paasissutissiissutigineqarpoq, 12-it matoqqallutik aammalu 13-it
paasissutissartagaratik. Taamaattoq ilanngussaq taanna ulloq 23/11-16
nutarterneqarsimammat eqqumaffigeqquneqassaagq.

Tamatuma saniatigut Aalisarnermut Piniarnermullu Naalakkersuisogarfimmit
ilanngussassanik pissarsiortogarpoq, tassani taakkua tunitsivinnut tunngatillugu
paasissutissanik nutaanerpaanik tunniussillutik. tunitsiviit 23-t ammasut
paasissutissiipput, tunitsiviit 24-t matogqasut imaluunniit taamaallaat
aalisakkanik panertitsisartut imaluunniit iluarsaanneqartut, aammalu 6-it
paasissutissartaqaratik.

Apeqqut 3:

Apeqqutigineqartunut (1-2) tunngatillugu allamik attuumassutilimmi
Naalakkersuisut ilassutissaqarpat

Akissut:
Naalakkersuisut allanik ilassutissaqanngillat.

